
VIRGĪNIA



Mārcus. Sed quōmodo hoc fīet? 

Appius. Ego cōnsilium inveniam. … Crās, 
Mārce, dum illa ad lūdum per forum ambulat, tū eam captābis. Si quis tē prohibēre cōnābitur, dīc tuam servam Virgīniam esse. Mentīrī enim necesse erit, ut eam captēs. 

Mārcus. Servam meam Virgīniam esse adfirmābō, nec cīvēs mē meam servam auferre prohibēbunt. 

Appius. Nunc abeāmus. Prōcēdite, līctōrēs, ut domum redeāmus.


[Exeunt Appius et cēterī.






Scaena Secunda


(In forō, māne, cīvēs (I, II, III, V, VI) prō tabernīs stant.)

Cīv. I. (amīcum adloquēns). Salvē, mī amīce. Quid est? Trīstior solitō vidēris. 

Cīv. II. Hei mihi! Quandō nōs līberī erimus? 

Cīv. III. Cum patriciī repressī erunt, tum nōs plēbēī līberī erimus. 

Omnēs. Utinam patriciōs reprimere possēmus! 

Cīv. IV. (intrat). Salvēte amīcī. Mārcum, Appī clīentem, nuper cōnspexi. Haud procul ā forō, in angulō, manēbat. 

Cīv. V. Quid homō vult? Cavēte eum. 

Cīv. VI. Nihil bonī cōgitat. Hoc prō certō habeō. Cavēte hominem.













[image: ]

[image: ]

Receptum de "https://la.wikisource.org/w/index.php?title=Pagina:Olim_Ludi_Scaenici.pdf/18&oldid=183825"


					Categoria: 	Bis lecta




				

			
			
		

		
			

		 Novissima mutatio die 14 Iulii 2022 hora 17:45 facta.
	Nonobstantibus ceteris condicionibus hunc textum tractare licet secundum "Creative Commons Attribution-ShareAlike License".
Vide modos et condiciones.



		Consilium de secreto
	De Wikisource
	Repudiationes
	Code of Conduct
	Elaboratores
	Statistica
	Cookie statement
	Pagina mobilis



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







